
Дастури таълимии фан бо қарори шўрои илмии Донишгоҳи давлатии Самарқанд  тавсия карда шудааст. (Соли 2018________   баённомаи_____ ).
I. Рўзмаррагии фанни таълимӣ ва мавқеи он дар таълими касбии олӣ
Фанни мазкур масъалаҳои вазифаҳо, манбаъҳои таҳқиқ, забон ва мавқеи он дар ҷамъият, ба гурỹҳи забонҳои эронӣ мутааллиқ будани забони адабии ҳозираи тоҷик ва мақоми он, хусусиятҳои  фонетикӣ, луғавӣ, морфологӣ, синтаксисиро фаро мегирад. Донишҷўёнро бо донишҳои фонетикӣ, луғавӣ, сарфиву наҳвӣ мусаллаҳ мегардонад.

Фанни “Забони адабии ҳозираи тоҷик” дар блоки фанҳои умумкасбӣ ҷойгиршуда ҳисоб ёфта, таълими он ба донишҷӯёни курсҳои 1,2 ва 3 мувофиқи мақсад аст. Фанни “Забони адабии ҳозираи тоҷик” ба қатори фанҳои гуманитарӣ дохил шуда, дар равияи бакалавриати бахши филология  омўзонида мешавад. Фанни мазкур бо ҷараёни коркардабарорӣ бевосита алоқаманд нест. Лекин дар ҷодаи такомули ҷараёни азнавкоркардабарорӣ, аз нав қабул кардани маълумотҳо, баён кардани ғояҳо, фаразҳо, гипотезаҳо, тахминҳо, таҳлили мантиқӣ ва қабул намудани қарорҳои муқобил, такмили донишу ҳунари толибилм бобати фонетика, лексика, лексикография, фразеология, фразеография, синтаксиси забони адабии ҳозираи тоҷик маълумот дода, дар омўзиши забони тоҷикӣ кўмак мерасонад.   
II.  Мақсад ва вазифаи фанни таълимӣ
Мақсади омỹзиши фанни «Забони адабии ҳозираи тоҷик» ба мутахассисони соҳаи забон ва адабиёти тоҷик оиди сарфу наҳв (грамматика) донишҳои мукаммали ба талаботи андозаи ҷаҳон мутобиқро дода ва ба онҳо ҳарҷониба чуқур омỹзонидани соҳаи фонетика, лексикология, лексикография, фразеология, морфология, калимасозӣ ва синтаксисро дар назар дорад.

Вазифаи фанни «Забони адабии ҳозираи тоҷик» аз инҳо иборат: оиди  грамматикаи забони тоҷикӣ; хусусиятҳои луғавӣ, таркиби луғавӣ, фонетика, фонди забон, фразеология, луғатнависӣ; ба ҳиссаҳои гуногуни нутқ ҷудо шудани калимаҳо ва сохти калимаҳои забони тоҷикӣ – содда, сохта, мураккаб ва таркибӣ; вазифаи онҳо дар ҷумла; масъалаи ибора, хелҳои ибора ва сохту созмони онҳо; ҷумлаҳои содда ва навъҳои онҳо, сараъзо ва аъзои пайрави ҷумла, аъзоҳои иловагии ҷумла; ҷумлаҳои мураккаб ва навъҳои онҳо; ҷумлаҳои иловагй ва нутқи айнан ва мазмунан нақлшуда маълумоти муфассал додан. 

Барои ноил гаштан ба ин мақсад фан вазифаи  ба мутахассисони ҷавон доир ба шакли аввалини грамматикаи забони тоҷикӣ маълумот додан; омўзонидани хусусиятҳои луғавӣ, фонетикӣ, морфологӣ ва синтаксисии забони адабии ҳозираи тоҷикро адо мекунад.

Дар назди дониш ва малакаи донишҷӯён оиди фан чунин талабот гузошта мешавад. Донишҷӯ:

· Дар заминаи баррасии забони модарӣ ва таъсиррасонӣ ба ҳиссиёти донишҷӯён ба ташаккули шахсияти баркамоли накўахлоқи фасеҳбаёну соҳибсалиқа кўмак расонидан;  дар бораи хусусиятҳои хоси забони тоҷикӣ, мақсад ва моҳияти он ва таркиби муғавй, аломатҳои фонетикӣ, лексикӣ морфологӣ ва синтаксисии забони адабии тоҷик ба тасаввуроти муайян соҳиб бошанд;
· барои донишҳои назарии оиди фанни мазкур ҳосилкардаро дар осори бадеӣ дар асоси матнҳои мухталиф таҳлил кардан маълумоти назарӣ дошта бошанд  ва онро дар амал тадбиқ карда тавонанд;
 -  дар бораи  равобиту пайвандҳои забони тоҷикӣ бо забонҳои халқҳои дигар  дар ҷараёни таълими фан истифода намудан; бо тадқиқоти илмии фанни мазкури мавриди назар комилан ошной доштан ва дар фаъолияти касбӣ аз онҳо самаранок истифода намуда  малака ҳосил намояд;  

- дар таҳлили матн аз чиҳати забон ва услуб маълумоти кофй ҳосил намуда дар амалиёти ҳаррўза ба таҷрибаи кофӣ соҳиб шавад.
III. ҚИСМАТИ АСОСИИ НАЗАРӢ (машғулотҳои маърўза)
Модули 1. Муқаддимаи фан
Мавзўи 1. Мақсад ва вазифаҳои фанни Забони адабии ҳозираи тоҷик
Дар мавриди гузаштани мавзỹъҳои назарии фан (маърỹзаҳо) ҷиҳатҳои муҳим ва асосии фанни «Забони адабии тоҷик» ба эътибор гирифта мешавад. Муаммоҳое, ки  забоншиносии тоҷик дар солҳои охир аз сар гузаронида истодааст ва таркиби луғавии он, сохти грамматикии он, услубҳои  он то андозае ба таъғирот дучор шудааст, ба эътибор гирифта мешавад. Инчунин мавқеи забони тоҷикӣ дар қаламрави Ўзбекистони соҳибистиқлол, баробарии забонҳо ба эътибор гирифта мешавад. 

Мавзўи  2. Мавқеи забони адабии тоҷик дар гурỹҳи забонҳои эронӣ
Сарчашмаҳои забони миллии тоҷик. Мавқеи забони адабии тоҷик. Воҳидҳои забон: фонема, морфема, калима, ибора, ҷумла ва хусусиятҳои асосии онҳо. Бобҳои грамматика ва вазифаи онҳо. Се сарчашмаи забони миллии тоҷик ва аҳамияти он.
Мавзўи  3. Фонетика ҳамчун як боби алоҳидаи забоншиносӣ 

Мавзўи баҳси фонетика. Фонетика ва навъҳои он. Алоқамандӣ ва тафовути байни онҳо. Фонемаҳои забони тоҷикӣ. Аз чиҳати физикӣ, физиологӣ, забоншиносӣ ва эстетикӣ омỹхта шудани фонемаҳои забони тоҷикӣ. 
Мавзўи 4. Садонокҳои забони тоҷикӣ 

Садонокҳои забони тоҷикӣ. Хусусияти овозҳои садоноки алоҳида. Таснифи фонемаҳои садонок: садонокҳои қатори пеш, садонокҳои қатори оқиб, садоноки қатори миёна ё омехта. Нишонаҳои фарқкунандаи садонокҳо.
Мавзўи  5. Таснифоти ҳамсадоҳои забони тоҷикӣ 

Таснифи овозҳои ҳамсадо. Миқдори ҳамсадоҳои забони тоҷикӣ. Ҳамсадоҳои чарангнок ва бечаранг. Тафриқаи байни онҳо. Иштироки олатҳои нутқ дар талаффузи ҳамсадоҳо, гурўҳбандии ҳамсадоҳои забони тоҷикӣ. Ҳичоҳо ва хелҳои он. Зада ва чои он дар калима.
Мавзўи  6. Ҳиҷо ва зада дар забони тоҷикӣ

Ҳиҷо ва хелҳои он. Ҳиҷои зададор ва безада. Ҳиҷосозӣ.  Ҷудо кардани ҳиҷо. Зада ва чои он дар калима. Задаи калима. Моҳияти фонетикии зада ва ҷои зада дар калима. Интонация (хабарӣ, саволӣ, амрӣ)
Мавзўи  7. Имло (орфография), хат (графика) ва орфоэпия 

Тараққиёти тадриҷии имлои забони тоҷикӣ, принсипҳои он. Мубоҳиса дар атрофи имло. Хат ва пайдоиши он, тағйиротҳо дар алифбои забони тоҷикӣ, аҳамияти хат дар чамъият, орфоэпия ва вазифаи он.
Модули 2. Лексикология

Мавзўи  8. Лексикология (луғатшиносӣ) ва вазифаҳои он 

Маълумот дар бораи лексикология ва навъҳои он. Хелҳои лексикология ва қисматҳои он: лексика, семасиология, этимология ва вазифаҳои он. Таҳлили лексикии калима, этимологияи халқӣ ва илмӣ. Тафовут ва хусусиятҳои асосии онҳо.
Мавзўи 9. Калима ва маънои он 

Маънои лексикӣ ва грамматикии калимаҳо. Сермаъноии калимаҳо: маънои аслӣ ва маҷозии калимаҳо, маънои умумиро ифода намудани калима, калима ва мафҳум, муносибат ва фарқи онҳо. Хусусиятҳои асосии онҳо. 
Мавзўи 10. Таркиби луғавӣ ва фонди асосии луғавии забон 

Таркиби луғавии забон ва омилҳои асосии такмили он. Аз ҳисоби калимаҳои дохилӣ ва хориҷӣ бой шудани таркиби луғавии забон. Унсурҳои лексикаи аслӣ ва забонҳои дигар. Тафовути байни  онҳо. Фонди асосии забон ва хусусиятҳои он, муносибати фонди асосӣ бо таркиби луғавии забон.
Мавзўи  11. Ҳамгунаҳо

Ҳамгунашавӣ ва роҳҳои хоссаи падоиши он. Гурӯҳбандии ҳамгунаҳо. Калима ва шаклҳои мушобеҳи ҳамгуна. Ҳодисаҳои ба омоним монанд: омофон, омоформ, омограф. Паронимҳо ва муносибати онҳо бо омонимҳо. 

Мавзӯи 12. Муродифҳо 
Муродифҳои забони тоҷикӣ ва нишонаҳои асосии он. Муродифҳои  ҳаммаъно ва наздикмаъно. Роҳҳои пайдо шудани муродиф (синоним) дар забон. Хелҳои муродиф. Муродифҳои ҷуфт.
Мавзӯи 13. Мутазодҳо
Мутазодҳо ва вазифаи онҳо. Гурӯҳҳои калимаҳои мутазодӣ аз ҷиҳати пайдоиш. Мутазодҳо аз ҷиҳати сохт. Мутазодҳои содда, мутазодҳои сохта ва  мутазодҳои мураккаб. Нишонаҳои асосии мутазодҳои забони тоҷикӣ. Мутазодҳои  ҷуфт.
Мавзўи  14. Калимаҳои аслӣ ва иқтибосӣ 

Хусусиятҳои асосии калимаҳои аслӣ (худӣ), калимаҳои иқтибосии арабй, русӣ-байналмилалй ва туркй (ỹзбекӣ) дар забони тоҷикӣ ва шароитҳои таърихии иқтибосии онҳо дар забони тоҷикӣ. Тафриқаи байни калимаҳои аслӣ ва иқтибосӣ. Махсусияти онҳо. Шароитҳои таърихии воридшавии калимаҳои иқтибосй. Калимаҳои иқтибосй ва таркиби луғавии забон.
Мавзўи  15. Калимаҳо аз ҷиҳати доираи истеъмол 

Калимаҳои сермаҳсул ва каммаҳсул, лексикаи умумиистеъмолӣ, лексикаи китобӣ-адабӣ, лексикаи гуфтугỹӣ-халқӣ. Умумият ва тафовути  байни онҳо. Хусусияти асосӣ ва аҳамияти онҳо. Истилоҳот ва хусусиятҳои асосии онҳо.
Мавзўи  16. Лексикаи фаъол ва ғайрифаъол

Калимаҳои кỹҳнашуда (архаистй) ва таърихӣ. Фарқи байни онҳо. Неологизмҳо (калимаҳои нав). Сабабҳои ба майдон омадани калимаҳои нав. Неологизмҳои давраи истиқлол ва аҳамияти онҳо. Эвфемизмҳо, вулгаризмҳо, варваризмҳо дар забон.
Мавзўи 17. Ономастика ва топонимика 

Анъанаҳои номгузорӣ дар байни халқҳои Осиёи Марказӣ. Муносибати ономастика бо забоншиносӣ. Топонимика ҳамчун як соҳаи махсуси ономастика. Топонимика ва микротопонимика, қисматҳои топонимика; гидронимия, оронимия, полинимия, антропонимия ва ғайра.

Мавзўи 18. Фарҳангнигорй (лексикография) 

Маълумот дар бораи фарҳангнигорй (лексикография) ва хелҳои он. Навъҳои фарҳанг. Луғатҳои энсиклопедй ва филологӣ. Хусусияти асосӣ ва тафриқаи байни онҳо. Маълумоти мухтасар дар бораи навъҳои луғатҳои филологӣ ва аҳамияти онҳо.
Мавзўи 19. Аз таърихи луғатнависии тоҷику форс 

Пайдоиш ва инкишофи луғатнависии тоҷику форс. Маълумот дар бораи “Луғати фурс”,  “Фарҳанги Ҷаҳонгирӣ”, “Бурҳони қотеъ”, “Ғиёс-ул-луғот” ва ғайра. Сохти луғатҳои мазкур. 

Модули 3. Фразеология 
Мавзўи 20. Фразеология – боби алохидаи забоншиносӣ.
Дараҷаи омўхта шудани воҳидҳои фразеологӣ дар забоншиносии тоҷик. Таснифоти семантикии воҳидҳои фразеологӣ. Алоқамандӣ ва фарқи байни ибораҳои рехтаи фразеологӣ, ифодаи фразеологӣ, ибораҳои тасвирии фразеологӣ. Воҳидҳои фразеологии омонимй, синонимй ва воҳидҳои фразеологии сермаъно.
Мавзўи 21. Маълумот дар бораи воҳидҳои фразеологӣ

Дараҷаи омўхта шудани воҳидҳои фразеологӣ дар забоншиносии тоҷик. Таснифоти семантикии воҳидҳои фразеологӣ. Алоқамандӣ ва фарқи байни ибораҳои рехтаи фразеологӣ, ифодаи фразеологӣ, ибораҳои тасвирии фразеологӣ. 
Мавзўи 22. Шаклҳои грамматикии воҳидҳои фразеологӣ

Воҳидҳои фразеологӣ ва сохтори грамматики онҳо.  Хулосаҳои илмй рочеъ ба хусусият маъно ва худуди воҳидҳои фразеологй. Шаклҳои ифодаёбии воҳидҳои фразеологии забони тољикї. Шакли асосии воҳидҳои фразеологї. Шакли мустаъмали воҳидҳои фразеологї. Заминањои ба вуљуд омадани шаклҳои грамматикии воҳидҳои фразеологӣ. Роњњои  асосии  ба вуљуд омадани шаклњои  грамматикии воњидњои фразеологї.
Мавзўи 23. Таснифоти воҳидҳои фразеологӣ 
Маълумот оиди таснифотҳои машҳури воҳидҳои фразеологї. Гурўҳҳои семантикии воҳидҳои фразеологӣ: идиомаҳо, фраземаҳо ва Фразема меҳвари асоси байни гурўҳи идиомаҳо ва гурўҳи фразеологизмҳои ғайриидиоматикї.Љиҳатҳои фарқкунандаи фраземаҳо аз ду гурўҳи дигар.  Фразеологизмҳои ғайриидиоматикӣ. Гурўҳои воҳидҳои фразеологї аз љиҳати сохт: таркибҳои фразеологї, ибораҳои фразеологї ва ҷумлаҳои фразеологї. Гурўњњои љумлањои фразеологї аз љињати сохту таркиб.
Мавзўи 24. Семасеологияи воҳидҳои фразеологӣ

Системаи муайяни маъноҳо дар воҳидҳои фразеологї.  Муайян кардани системаи муносибатҳои сермаъної, синонимї ва антонимии воҳидҳои фразеологї, алоқамандона бо онҳо омонимҳо, паронимҳо ва вариантҳои фразеологї. Ду гурўҳи асосии воҳидҳои фразеологй:

1. моносемантикї

2. полисемантикї

Мавзўи 25. Мувозањои воњидњои фразеологї.

Фарқи мувозаҳои фразеологї аз синонимҳои фразеологї. Қолаби асосии воҳидҳои фразеологї – ИНВАРИАНТ. Сабабҳои асосии ба вуљуд омадани вариантҳои воҳидҳои фразеологї. Гурўњњои асосии мувозањои фразеологии забони тољикї: мувозањои фонетикї, мувозаҳои  морфологй ва мувозаҳои  лексикї. Роҳҳои асосии ба вуљуд омадани вариантҳои воҳидҳои фразеологї: ивази унсури таркибї, иловашавии унсури нав ва афтидани унсури таркибї.
Мавзўи 26. Услубиёти фразеологӣ

Гўрўњњои асосии ќабатњои  услубии воњидњои фразеологї. Фразеологияи умумиистеъмолӣ. Фразеологияи  китобӣ.  Фразеологияи гуфтугўӣ.

Модули 1. Морфология
Мавзўи 1. Мавзўи баҳси морфология 
Таълимот дар бораи калима. Калима воҳиди асосии забон. Ҳиссаҳои нутқ хамчун гурўҳои лексикӣ-грамматикии калимаҳо. Тафовути байни ҳиссаҳои нутқ аз якдигар.Таркиби морфологии калимаҳо дар забони тоҷикӣ: реша, асос, бандак, пешванд, пасванд. Сохти калимаҳо: содда, сохта, мураккаб ва таркибӣ.
Мавзўи 2. Исм

Маълумоти умумӣ дар бораи ҳиссаҳои нутқ. Маънои грамматикӣ, аломатҳои морфологӣ ва  воҳидҳои синтаксии исм. Хусусияти фарқкунандаи исм аз дигар ҳиссаҳои нутқ. Ба вазифаи ҳамаи ҳиссаҳои нутқ омадани исм. Категорияҳои  грамматикии исм. Категорияҳои  номуайянӣ ва муайянии исм. Исмҳои шахс ва ғайришахс, хос ва ҷинс, моддӣ ва маънӣ. Умумият ва тафовути байни онҳо. Ҷамъбандии исм. Исмҳои ҷомеъ ва хусусиятҳои он. Роҳҳои чамъбандии исмҳо. Вазифаи синтаксисии исм.
Таркиби морфологии исм ва навъҳои он: содда, сохта, мураккаб ва омехта. Исмҳои содда ва хусусиятҳои он. Рехташавӣ ё соддашавии исмҳои содда ва мураккаб. Таркиби морфологии исмҳои содда ва вазифаҳои он. Исмҳои мураккаб ва тафриқаи он аз дигар навъҳои исм. Сохт ва таркиби онҳо. Исмҳои омехта ва сохти онҳо. Калимасозии исм. Роҳҳои калимасозии исм. Калимасозии морфологӣ. Аз як ҳиссаи нутқ ба ҳиссаҳои дигари нутқ гузаштани калима. Пасвандҳои калимасоз ва шаклсоз. Пасвандҳои сермаҳсул ва каммаҳсул.
Мавзўи 3. Сифат  ҳамчун ҳиссаи нутқ.

Сифат ва хусусиятҳои асосии он. Маънои грамматикӣ ва аломатҳои морфологии сифат. Сифат ва хелҳои он. Сифатҳои аслӣ ва аломатҳои он. Хусусиятҳои лексикӣ ва грамматикии сифатҳои аслӣ. Сифатҳои нисбӣ ва махсусияти он. Тафовути морфологии сифатҳои аслӣ ва нисбӣ. Ба сифати аслӣ гузаштани  сифати нисбӣ.
Дараҷаҳои сифат аслӣ: оддӣ, қиёсӣ ва олӣ. Дараҷаи оддӣ ва вазифаи он. Дараҷаи қиёсии сифат ва хусусиятҳои асосии он. Дарҷаи қиёсӣ ва мавқеи пасванди «тар». Дараҷаи олии сифат ва роҳҳои ифодаи он: бо ёрии пасванди «тарин», бо илова намудани зарфҳои ифодакунандаи мафҳуми миқдору андоза, бо ёрии таркиби «аз ҳама». Тафриқаи байни дараҷаҳои сифат.
Мавзӯи 4. Шумора ҳамчун ҳиссаи нутқ 

Махсусияти грамматикии шумораҳо дар забон. Хусусият ва аломатҳои морфологии шумора.  Вазифаи шумора дар ҷумла. Шумора ва тафовути он аз дигар  ҳиссаҳои нутқ. Хусусияти синтаксисии он.
Шумораҳо аз чиҳати сохт: содда, сохта, мураккаб ва таркибӣ. Умумият ва тафовути байни  шумораҳои содда, сохта, мураккаб ва таркибӣ.  Шумораҳо ва хелҳои он: миқдорӣ ва навъҳои он: шумораҳои аслӣ, тахминӣ ва касрӣ. Тафриқа ва хусусиятҳои асосии шумораҳои  аслӣ, тахминӣ ва касрӣ. Шумораи тартибӣ ва вазифаи он. Тарзи созмони  шумораи тартибӣ.
Мавзӯи 5. Ҷонишин 
Фарқи ҷонишин аз дигар ҳиссаҳои нутқ. Маънои грамматикӣ ва аломатҳои  морфологии ҷонишин. Муносибати ҷонишин бо исмҳо, сифатҳо ва шумораҳо. Ҷонишинҳои предметӣ, сифатӣ ва шуморавӣ. Хусусияти асосӣ ва фарқкунандаи онҳо. Вазифаҳои синтаксисии ҷонишин.
Хелҳои ҷонишин: ҷонишинҳои шахсӣ,  нафсӣ-таъкидӣ, саволӣ, ишоратӣ, таъинӣ, манфӣ, номуайянӣ, муштарак. Ҷонишинҳои шахсӣ ва навъҳои он. Ҷонишинҳои нафсӣ-таъкидӣ ва вазифаи он. Ҷонишинҳои саволӣ ва вазифаҳои он. Хусусиятҳои фарқкунанда ва вазифаи синтаксисии ҷонишинҳои мазкур. Тарзи созмони онҳо.
Ҷонишинҳои  ишоратӣ ва махсусияти онҳо. Ҷонишинҳои таъинӣ ва вазифаи онҳо. Ҷонишинҳои манфӣ ва фарқи он   аз дигар хелҳои ҷонишин. Ҷонишинҳои номуайянӣ ва  хусусияти асосии он. Ҷонишинҳои муштарак. Тарзи созмони ҷонишинҳои мазкур. Вазифаи синтаксисии онҳо.
Модули 2. Ҳиссаҳои ба амал марбути нутқ 
Мавзӯи 6. Феъл ҳамчун ҳиссаи нутқ 

Категорияҳои грамматикии феъл. Шаклҳои тасрифӣ ва ғайритасрифии феъл. Умумият ва фарқи онҳо. Асосҳои феъл: асоси замони  ҳозира ва асоси замони гузашта. хусусиятҳои грамматикии феъл. Феълҳои монда ва гузаранда.  Хусусиятҳои асосӣ ва муносибати байни онҳо.
Тасрифи феълҳо аз рỹи шахс ва шумора. Шахсҳои феъл: шахси якум – гỹянда,  шахси дуюм – шунаванда, шахси сеюм – ғоиб. Шумора дар феъл: шумораи танҳо ва  шумораи чамъ. Тобишҳои махсуси шаклҳои тасрифӣ ва ифодаи шахсу шумора. Тасрифот бо бандакҳои хабарӣ. Сохти феълҳо: содда, сохта ва таркибӣ. Хусусият ва фарқи   байни онҳо.
Тасрифи замонҳои феъл: замони гузашта, замони ҳозира, замони оянда. Шаклҳои асосии замонҳои феъл ва қисматҳои он. Тафриқаи  байни замони гузаштаи феъл, замони ҳозираи феъл ва замони ояндаи феъл. Намудҳои феъл: намуди мутлақ ва намуди давомнок. Намуди мутлақи феъл ва воситаҳои ифодаи он. Хусусияти асосии онҳо.
Мавзӯи 7. Феълҳои ғайритасрифӣ  

Феълҳои ғайритасрифӣ ва навъҳои он. Масдар ва аломатҳои он. Хусусияти грамматикӣ ва лексикии масдар. Сохти масдар: масдари аслӣ, содда, таркибии номй ва таркибии феълӣ. Хусусият ва тафовути байни онҳо.  Тарзи фоилӣ ва тарзи мафъулии масдар. Ифодаи намуди давомнок ва мутлақ дар масдар. Хусусиятҳои грамматикии масдар. Вазифаи  синтаксисии масдар.
Сифати феълӣ ва аломатҳои морфологии он. Хусусиятҳои грамматикии сифати феълӣ. Сифатҳои феълии гузаранда ва монда. Категорияи тарзи  фоилӣ ва мафъулии сифати феълӣ. Замонҳои  сифати феълӣ: замони ҳозира, гузашта ва оянда. Сохти сифатҳои феълӣ. Сифати феълии замони  ҳозира ва хусусияти он. Сифати феълии замони гузашта  ва шаклҳои он. Сифати феълии замони ҳозира-оянда, ҳозираи муайян, оянда ва вазифаҳои он. Вазифаи синтаксисии сифати феълӣ.

Феъли ҳол ва аломатҳои морфологии он. Хусусияти грамматикии феъли ҳол. Фарқи феъли ҳол    аз дигар ҳиссаҳои нутқ. Феъли ҳоли замони ҳозира. Тарзи созмони феъли ҳол. Хусусиятҳои  феълӣ ва зарфии феъли ҳол. Сохти феъли ҳол. Вазифаи синтаксисии феъли ҳол.

Мавзӯи 8. Зарф ҳамчун  ҳиссаи нутқ 

Зарф ва категорияи морфологии он. Зарфҳои хоссаю ҳолат ва хусусиятҳои он. Зарфҳои ифодакунандаи муҳиту шароити амал. Хусусиятҳои грамматикии зарф. Фарқи зарф аз дигар ҳиссаҳои нутқ. Вазифаи синтаксисии зарф.

Зарфҳои тарзи амал, макон, замон, сабаб ва мақсад, миқдору дараҷа ва монандӣ. Умумият ва тафриқаи байни онҳо. Аломатҳои морфологӣ ва тарзи созмони онҳо. Хусусиятҳои грамматикии онҳо. Вазифаи синтаксисии зарфи  тарзи амал, макон, замон, сабаб ва   мақсад, миқдору дараҷа ва монандӣ.
Пасвандҳои зарфсоз ва вазифаи онҳо. Пасвандҳои «-й», «-он», «-ҳо», «-вор», «-она», «акак», «-нокй» ва мавқеи онҳо. Пешвандҳои зарфсоз ва хусусияти онҳо. Пешвандҳои «бе-», «дар-», «бар-», «но-», «ба-» ва мавқеи онҳо. Аҳамияти пасванд ва пешвандҳои зарфсоз. Фарқи байни онҳо. Роҳҳои луғавию синтаксисии сохта шудани зарфҳо.
Модули  3. Ҳиссаҳои ёвари нутқ.
Мавзӯи 9. Пешоянд ва навъҳои он. 

Маълумот дар бораи ҳиссаҳои ғайри мустақилмаънои нутқ. Пайдоиши пешояндҳо ва пасояндҳо. Таносуби пешояндҳо ва пасояндҳо дар забон. Вазифаи асосии пешояндҳо. Маъноҳои грамматикии пешояндҳо. Пайдоиши пешояндҳои аслӣ ва алоқамандии он бо забони қадимаи форсӣ-тоҷикӣ. Тафриқаи асосии пешояндҳо аз пасояндҳо. Сохт ва хусусияти асосии пешояндҳо. Вазифаи грамматикии пешояндҳо.

Таркиби морфологии пешояндҳо. Пешояндҳои аслии содда ва пешояндҳои аслии таркибӣ. Вазифа ва маъноҳои асосии пешояндҳо. Пешояндҳои  аслии содда ва вазифаи онҳо. Пешоянди аз, ба, дар, бар, то, бо бе, чуз, барои ва хусусиятҳои онҳо. Пешояндҳои аслии таркибӣ то ба, ба чуз, чуз аз ва вазифаи онҳо. Муносибати синонимии пешояндҳои аслӣ. Пешояндҳои номии изофй ва изофии такрор. Пешояндҳои номии таркибӣ. Махсусият ва сохти онҳо.

Мавзӯи 10. Пасояндҳои аслӣ ва ғайриаслӣ 

Пасояндҳо ва хелҳои он: пасояндҳои аслӣ ва номй. Хусусияти асосии пасояндҳои аслӣ ва  мавқеи пасоянди «-ро». Пасоняди «-ро» ва хусусияти синонимии  он бо пешояндҳои аз, ба, дар, барои, дар бораи. Пасоянди кати (қати) барин, боз ва вазифаи асосии онҳо. Тафриқаи байни пешояндҳои аслӣ ва номӣ.

Мавзӯи 11. Пайвандак ва навъҳои он.
Пайвандакҳо ва вазифаи асосии онҳо.  Сохти пайвандакҳо: содда, мураккаб ва таркибӣ.  Пайвандакҳои соддаи ва, ҳам, ё, чун, то, аммо, вале, зеро, агар ва вазифаи онҳо. Хусусияти пайвандакҳои мураккаб чунки, азбаски, агарчи (гарчи), вагарна ва ғайра. Сохти пайвандакҳои таркибии ё ки, модом ки, то ки,  вақте ки, пеш аз он ки ва ғайра. Хелҳои пайвандакҳо: пайвасткунанда ва тобекунанда. Пайвандакҳои пайвасткунанда ва навъи онҳо: паиҳам, хилофӣ ва ҷудоӣ.  Вазифаи грамматикии онҳо. 
Вазифаи асосии пайвандакҳои тобеъкунанда дар таркиби сарҷумла ва ҷумлаи пайрав. Пайвандакҳои тобеъкунандаи сабаб, мақсад, замон, тарзи амал, монандкунӣ, миқдору дараҷа, шартӣ ва хилофӣ. Вазифа ва тобишҳои услубии пайвандакҳои мазкур.  Хусусияти грамматикӣ ва сохти онҳо.
Мавзӯи 12. Ҳиссача ва хусусиятҳои он 

Ҳиссачаҳо ва сохти онҳо: содда, сохта ва таркибӣ. Аз дигар ҳиссаҳои нутқ ба ҳиссача гузаштани калимаҳо. Ҷои ҳиссачаҳо дар ҷумла. Хелҳои ҳиссачаҳо. Ҳиссачаҳои шартӣ, саволӣ, таъкидӣ, маҳдудӣ ва таъинӣ. Хусусиятҳои асосӣ ва вазифаи онҳо. Ҳиссачаҳои ифодакунандаи тобишҳои гуногуни маъноӣ. Ҳиссачаҳо ва калимаҳои модалӣ.

Мавзӯи 13. Нидо 

Нидо ва аломатҳои муҳимтарини он. Сохти нидоҳо ва воситаи муҳими грамматикии онҳо. Вазифаи синтаксисии нидоҳо. Ба вазифаи аъзоҳои гуногуни ҷумла омадани он. Калимаҳои тақлидӣ ва аломатҳои он. Хусусияти семантикии калимаҳои тақлидӣ. Хелҳои калимаҳои тақлидӣ. Хусусияти  грамматикии калимаҳои тақлидӣ. Вазифаи синтаксисии онҳо. Калимаҳои тасвирй. Муносибати онҳо бо дигар ҳиссаҳои нутқ.

Хелҳои нидо аз рỹи маъно: эмотсионалй (ҳаячоннок) ва амрӣ (императивй). Нидоҳи эмотсионалй ва хусусиятҳои  онҳо. Ба воситаи интонатсияҳои гуногун ифода ёфтани  маънои нидоҳои  эҳсосй. Нидоҳои амрй ва вазифаи онҳо. Хелҳои нидоҳои амрй. Вазифаи грамматикии нидоҳои эмотсионалй (эҳсосй) ва амрй. Хусусияти услубии онҳо.
Модули  1. Наҳв ва воҳидҳои асосии он.
Мавзӯи 1. Ибора ва хусусиятҳои он 

Маълумоти умумй оид ба синтаксис ва воҳидҳои асосии он – ибора, ҷумлаҳои содда ва ҷумлаҳои мураккаб. Тафриқаи байни ибораҳои синтаксисӣ аз калима, таркиб, ибораҳои фразеологӣ ва ҷумлаҳо. Воситаҳои грамматикии алоқа, бандаки изофии «-и», бандакҳои феълӣ ва хабарӣ, пешоянд ва пасояндҳо, пайвандакҳо, интонатсия, мавқеи аъзоҳои ҷумла (тарзи чойгиршавии калимаҳо). Воситаҳои  грамматикии алоқа дар ибора ва ҷумла. Ибора ва хусусиятҳои он. Тарзи созмони ибораҳо. Хелҳои  алоқаи синтаксисӣ дар ибора-алоқаи изофӣ, вобастагӣ ва ҳамроҳӣ. Муносибатҳои маъноии байни  чузъҳои ибора. Муносибати атрибутивӣ (муайянкунандагӣ), муносибати объект (пуркунандагӣ), муносибати ҳолӣ.
Мавзӯи 2. Ибора ва хелҳои он.
Ибораҳои исмӣ, сифатӣ, ҷонишинӣ, шуморагӣ, зарфӣ ва феълӣ. Тарзи созмони хелҳои ибораҳои номӣ бо роҳҳои алоқаи синтаксисӣ. Сохти ибораҳо-содда ва мураккаб. Ибораҳои содда ва махсусияти онҳо. Ибораҳои мураккаб  ва хелҳои он. Тафриқаи байни ибораҳои содда ва мураккаб.
Модули 2.  Ҷумлаҳои содда.
Мавзӯи 3. Ҷумлаҳои  содда ва навъҳои он.
Таснифи ҷумлаҳои содда аз чиҳати таркиб ва аз чиҳати маъно, мақсад ва интонатсия. Хели ҷумлаҳои содда аз чиҳати таркиб-яктаркиба ва дутаркиба. Намуди ҷумлаҳои содда аз ҷиҳати сараъзо  ва аъзоҳои пайрав – хуллас ва тафсилӣ. Ҷумлаҳои соддаи пурра  ва нопурра. Хусусияти асосӣ ва тафриқаи байни онҳо. Вазифа  ва аҳамияти ҷумлаҳои содда. Дар  забони гуфтугўӣ ва адабиёти бадеӣ. Таснифоти ҷумлаҳои содда аз чиҳати талаффуз ва оҳангнокӣ. Ҷумлаҳои соддаи ҳикоягӣ ва хусусиятҳои он. Ҷумлаҳои соддаи саволӣ ва хелҳои он: водоркунӣ, риторикӣ ва хосса. Се заминаи ташкил ёфтани ҷумлаҳои саволӣ дар забони тоҷикӣ: интонатсия, ҷонишинҳои саволӣ, ҳиссачаҳои саволӣ. Ҷумлаҳои соддаи амрӣ ва таснифоти онҳо аз рỹи тобишҳои маъноӣ. Ҷумлаҳои соддаи хитобӣ. Ҷумлаҳои тасдиқӣ ва инкорӣ.
Мавзӯи 4. Сараъзоҳои ҷумла
Мубтадо ва ифодаи он бо воситаи ҳиссаҳои нутқ ва сифати феълӣ. Таснифи таркиби мубтадо. Мубтадои содда ва хусусияти он. Мубтадоҳои  таркибӣ ва сохти онҳо. Алоқамандй ва тафовути байни онҳо. Вазифаи мубтадо  дар ҷумла.

Хабар ва ифодаи он. Мубтадо ва хабар аъзоҳои асосӣ ва ташкилдиҳандаи ҷумла. Вобастагии хабар ба мубтадо. Муносибатҳои маъноиву грамматикии хабар ба мубтадо. Таснифи хабар   аз рỹи ифода. Хабарҳои феълӣ аз ҷиҳати таркиб: содда, таркибӣ, пайваст.  Хабарҳои номӣ ва ифодаи он ба воситаи исм, сифат, шумора, ҷонишин, сифати феълӣ, масдар, феъли ҳол, зарф. Мувофиқати хабар бо мубтадо. Навъҳои алоқаи мувофиқат – пурра ва нопурра.

Мавзӯи 5. Аъзоҳои пайрави ҷумла 

Муайянкунанда ва хусусиятҳои он. Муайянкунанда ва ифодаи он ба воситаи ҳиссаҳои нутқ – сифат, исм, сифати феълӣ, масдар,  шумора,  ҷонишин. Баёния ва хелҳои он. Баёнияҳои изофй ва беизофй. Истифодаи калимаҳои махсус ба вазифаи баёния ва навъҳои он аз рỹи ифодаи маъно. Тафовути байни муайянкунанда ва баёния. Хусусияти асосии онҳо. Пуркунанда ва хелҳои он.
Пуркунандаи  бевосита ва хусусиятҳои он. Навъҳои пуркунандаи бевосита аз ҷиҳати моҳият ва воситаи ифода: суратёфта ва суратнаёфта. Ифодаи пуркунандаи бевосита ба воситаи исм, ҷонишин, сифат, бандакҷонишинҳо, шумора, масдар. Пуркунандаи бавосита ва ифодаи он ба воситаи исм, сифат, шумора, ҷонишин, масдар, сифати феълӣ, зарф. Тафриқаи байни пуркунандаи бевосита ва бавосита. 

Мавзӯи 6. Ҳол ва хелҳои он 

Маълумот дар бораи ҳол ва хусусияти он. Вазифаи ҳол ва заминаи морфологии он. Таснифоти ҳол. Ҳоли тарзи амал ва хусусиятҳои он.  Ифодаи ҳоли тарзи амал ба воситаи зарфи тарзи амал, сифат, феъли ҳол, воҳидҳои фразеологӣ, исм ва ибораҳои исмӣ. Ҳоли миқдору дараҷа ва вазифаҳои он дар ҷумла. Ифодаи ҳоли миқдору дараҷа ба воситаи зарфи миқдору дараҷа, шумора ва нумератив, сифат, воҳидҳои фразеологӣ. Ҳоли монандӣ ва хусусиятҳои он. Ифодаи ҳоли монандӣ ба воситаи зарфи монандӣ, исму ибораҳои исмӣ, ҷонишин, сифати феълӣ, воҳидҳои фразеологӣ.
Ҳоли макон ва вазифаҳои он. Ҳоли макон ва ифодаи он ба воситаи зарфи макон, исму ибораҳои исмӣ, ҷонишин, таркиб. Ҳоли замон ва хусусиятҳои он. Ҳоли замон ва ифодаи он ба воситаи   зарфи замон, исму ибораҳои исмӣ,  феъли ҳол, ибораҳои фразеологӣ, масдар ва ибораҳои масдарӣ. Ҳоли сабаб ва  ифодаи он ба воситаи зарфи сабаб, исм ва ибораҳои исмӣ, ҷонишин, феъли ҳол, масдар ва ибораҳои масдарӣ, воҳидҳои фразеологӣ. Ҳоли мақсад ва ифодаи он ба воситаи зарфи мақсад, исм, масдар ҳоли шарт ва ифодаи он ба воситаи исм ва ибораҳои исмӣ, феъли ҳол, масдар ва ибораҳои масдарӣ. Ҳоли хилоф ва ифодаи он ба воситаи исм ва ибораҳои исмӣ, ҷонишин, феъли ҳол ва ибораҳои он, масдар ва ибораҳои масдарӣ. Ҷумлаҳои чидааъзо ва  махсусияти онҳо. Воҳидҳои хулосакунанда.
Мавзӯи 7. Маълумот роҷеъ ба аъзоҳои иловагии ҷумла
Маълумоти умумӣ доир ба аъзоҳои иловагии ҷумла. Вазифаи грамматикӣ ва тафриқаи байни онҳо. Таснифоти аъзоҳои иловагии ҷумла.  Бар эзоҳи ҳамаи аъзоҳои ҷумла омадани баёнияи истисноӣ. Воҳидҳои эзоҳӣ ва таснифи онҳо аз рỹи ифодаи мазмун ва вазифа. Калима ва ибораҳои туфайлӣ ва навъҳои он. Мухотаб ва хелҳои он.
Модули 3. Ҷумлаҳои мураккаб ва хелҳои он. 
Мавзӯи 8. Маълумот дар бораи ҷумлаҳои мураккаб

Ҷумлаи мураккаб  воҳиди олиташаккули синтаксис. Тарзи ташкили ҷумлаҳои мураккаб. Вазифаи онҳо дар забон. Навъҳои ҷумлаҳои мураккаб. Ҷумлаҳои мураккаби пайваст ва хелҳои он – автосемантикӣ ва синсемантикӣ. Хусусияти автосемантикии ҷумлаҳои мураккаби пайваст. Аломатҳои сохтории ҷумлаҳои мураккаби пайвасти  синсемантикӣ. Ҷумлаҳои мураккаби пайвасти кушода ва баста. Махсусияти асосии онҳо.
Таснифоти ҷумлаҳои мураккаби пайвасти пайвандакдор ва  хусусияти грамматикии он. Ҷумлаҳои мураккаби пайвасти пайвандакдори паиҳам. Ҷумлаҳои мураккаби пайвасти паиҳам ва муносибатҳои байни онҳо.  Ҷумлаҳои мураккаби пайвати хилофӣ ва муносибати қисмҳои таркибии онҳо. Ҷумлаҳои мураккаби пайвати ҷудоӣ ва хусусияти асосии онҳо. 
   Тафриқаи байни ҷумлаҳои мураккаби пайвасти пайвандакдор ва бепайвандак. Хусусияти грамматикии ҷумлаҳои мураккаби пайвасти бепайвандак. Ҷумлаҳои мураккаби пайвасти бепайвандаки  паиҳам ва ифодаи муносибати байни чузъҳои онҳо. Ҷумлаҳои мураккаби пайвасти ҳолӣ ва махсусияти грамматикии онҳо. Муносибати хусусияти сохтории ҷумлаҳои мураккаби пайвасти ҳолӣ. 
Мавзӯи 9. Ҷумлаҳои пайрав ва хелҳои он 

Ҷумлаи пайрави мубтадо ва аломатҳои муҳими он. Хусусиятҳои асосӣ ва тобишҳои маъноии ҷумлаи пайрави мубтадо. Ҷумлаи пайрави хабар ва вазифаҳои асосии он. Тобишҳои маъноии ҷумлаи пайрави хабар. Ҷумлаи пайрави муайянкунанда ва аломатҳои асосии он. Тобишҳои маъноии ҷумлаи пайрави муайянкунанда. Воситаҳои алоқаи ҷумлаи пайрави муайянкунанда, пайвандак, артикли –е, калимаҳои ҳамнисбат, воҳидҳои нисбӣ (коррелятаҳо). Ҷои ҷумлаи пайрави  муайянкунанда дар ҷумлаи мураккаб. Аъзоҳои гуногуни сарҷумларо муайян кардани ҷумлаи пайрав. Ҷумлаи пайрави пуркунанда ва навъҳои он. Тобишҳои маъноии ҷумлаи пайрави пуркунанда. Воситаҳои грамматикии алоқаи ҷумлаи пайрави пуркунанда бо сарҷумла. Ҷои ҷумлаи пайрави пуркунанда дар таркиби ҷумлаҳои мураккаби тобеъ. 

Мавзӯи 10. Ҷумлаҳои пайрави ҳол ва хелҳои он 

Ҷумлаҳои пайрави ҳол, хусусият ва навъҳои он. Ҷумлаи пайрави тарзи амал ва хусусиятҳои он. Тобишҳои маъноии ҷумлаи пайрави  тарз. Воситаи асосии алоқаи ҷумлаи пайрави тарз бо сарҷумла. Ҷумлаи пайрави миқдору дараҷа ва вазифаҳои он. Воситаи грамматикии алоқаи ҷумлаи пайрави миқдору дараҷа бо сарҷумла. Ҷумлаи пайрави монандӣ ва махсусияти он. Воситаҳои грамматикии алоқаи ҷумлаи пайрави монандӣ бо сарҷумла.  Ҷумлаи пайрави сабаб ва воситаҳои грамматкии алоқа дар он.  Ҷои ҷумлаҳои пайрави тарзи амал, миқдору дараҷа, монандӣ ва сабаб дар таркиби ҷумлаҳои мураккаб.
Хусусиятҳои асосии ҷумлаи пайрави мақсад ва воситаи асосии алоқаи он бо сарҷумла. Ҷумлаи пайрави замон. Муносибати замонии ҷумлаи пайрав бо сарҷумла. Хусусиятҳои грамматикии ҷумлаи пайрави замон. Ҷумлаи пайрави шарт ва вазифаи пайвандакҳо дар он. Ҷумлаи пайрави натича ва махсусияти он. Ҷумлаи пайрави хилоф ва вазифаҳои он. Тафриқаи байни ҷумлаҳои  пайрави мазкур. Ҷои ҷумлаҳои пайрави мақсад, замон, макон, натиҷа, шарт ва хилоф дар таркиби ҷумлаҳои мураккаби тобеъ.
Мавзӯи 11. Маълумот дар бораи ҷумлаҳои мураккаби сертаркиб

Ҷумлаҳои мураккаби тобеъ ва навъҳои он – пайваст, тобеъ ва омехта. Тарзи созмони ҷумлаҳои мураккаби сертаркиб. Ҷумлаҳои мураккаби пайвасти сертаркиб ва хусусиятҳои фарқкунандаи онҳо. Ҷумлаҳои мураккаби пайвасти сертаркиб ва муносибати байни чузъҳои он. Муносибатҳои  замонӣ, ҷудоӣ ва омехтаи ҷумлаҳои содда. Пайвандакҳо дар ҷумлаҳои мураккаби пайвасти сертаркиб ва махсусияти асосии онҳо. Вазифа ва аҳамияти ҷумлаҳои мураккаби  сертаркиб дар забон.
Ҷумлаҳои мураккаби сертаркиби тобеъ ва хелҳои он. Ҷумлаҳои пайрави чида ва ғайричида. Умумият ва тафовути байни онҳо. Ҷумлаҳои мураккаби тобеъ ва ҷумлаҳои пайрави чида.  Воситаҳои грамматикӣ ва вазифаи онҳо дар байни чузъҳои ҷумлаҳои мураккаби сертаркиби тобеъ. Муносибатҳои ҷумлаҳои пайрави чида. Ҷумлаҳои мураккаби тобеъ бо ҷумлаҳои пайрави ғайричида. Ҷумлаҳои мураккаби тобеъ бо ҷумлаҳои пайрави дараҷа. Ҷумлаҳои мураккаби тобеъ, ки қолибҳои гуногуни синтаксисӣ доранд: чидаву ғайричида, чидаву дараҷа, ғайричидаву дараҷа, чида, ғайричида.
Ҷумлаи сертаркиби омехта ва махсусияти фарқкунандаи он аз дигар ҷумлаҳои сертаркиб. Тарзи созмони ҷумлаҳои сертаркиби омехта.  Таснифоти ҷумлаҳои сертаркиби омехта. Ҷумлаҳои сертаркиби омехтаи дуҳиссадор, сеҳиссадор ва бисёрҳиссадор, хусусияти грамматикии он.  Муносибати байни ҳиссаҳои ҷумлаҳои сертаркиби омехта. 
Мавзӯи 12. Маълумот дар бораи ҷумлаҳои иловагӣ  

Ҷумлаҳои шевагӣ ва навъҳои он: истисноӣ, туфайлӣ ва мỹътариза. Таркиб ва сохти ҷумлаҳои шевагӣ. Тафриқа ва вазифаи грамматикии ҷумлаҳои иловагӣ. Ҷумлаи истисноӣ ва хусусияти фарқкунандаи он. Воситаҳои грамматикии алоқаи ҷумлаҳои истисноӣ. Ҷумлаи туфайлӣ ва таркиби он. Ҷумлаи мỹътариза ва сохти таркиби он. Муносибати маъноиву грамматкии ҷумлаи мỹътариза.
Мавзӯи 13. Нутқи муаллиф ва персонаж 

Нутқи айнан нақлшуда ва аломатҳои муҳимтарини он. Вазифа ва хусусиятҳои асосии нутқи айнан нақлшуда.  Унсурҳои луғавии забони зинда дар нутқи айнан нақлшуда. Нутқи  мазмунан нақлшуда. Тафриқаи байни нутқи айнан нақлшуда ва мазмунан нақлшуда. Таркиб ва сохти онҳо. Аломатҳои китобатӣ дар онҳо.
IV. Нишондод ва тавсияҳо оиди машғулотҳои амалӣ.
Барои машғулотҳои амалӣ ва семинарӣ чунин мавзўъҳо тавсия карда мешавад:
· Таснифоти ҳамсадоҳо ва садонокҳои таркиби калимаҳо мувофиқи чадвал. 

· Ҳодисаҳои фонетикӣ дар забон

· Имло ва аҳамияти он. 

· Лексикология; Калима ва маънои он.

· Таҳлили лексикии калимаҳо

· Омоним, синоним ва антонимҳо. 

· Ҳодисаҳои ба омоним наздик.
· Таҳлили этимологии калимаҳо. 

· Муайян намудани сермаъногии калимаҳо. 

· Маънои аслӣ ва маҷозии калимаҳо.  

· Неологизмҳо дар матбуоти имрỹзаи тоҷик (рўзномаҳои «Овози тоҷик», «Овози Самарқанд»). 

· Калимаҳои серистеъмол ва камистеъмол

· Калимаҳои архаистӣ ва таърихӣ
· Воҳидҳои фразеологӣ ва вазифаи услубии онҳо

· Фарҳангнигори ва аҳамияти он дар забон.

· Фарҳангнигории имрўза ва аҳамияти он барои забоншиносӣ. Ба майдон омадани фарҳанги забони тоҷикӣ 

· Топонимика ва микротопонимика. 

· Морфология. Калима воҳиди асосии забон. 

· Маънои калимаҳо,муносибат ва тарзи алока дар таснифи ҳиссаҳои нутқ. 
· Вазифаи синтаксисии исм: ба вазифаи  ҳамаи аъзоҳои ҷумла омадани исм. Таҳлили матн оид ба исмҳои муайян ва номуайян, ҷамъ ва танҳо, ҷомеъ.

· Калимасозии морфологии исм.Пасвандҳои калимасоз ва шаклсоз. 

· Роҳҳои калимасозии исм: морфологӣ - синтаксисӣ; луғавию синтаксисӣ ва лугавию семантикии исм. 

· Калимасозии сифат.

· Дараҷаҳои сифат ва муқоисаи онҳо. 
· Тарз ва воситаи сохта шудани сифатҳо.

· Вазифаи синтаксии шумора дар ҷумла.

· Сохти шумораҳо: содда, сохта, мураккаб ва таркибӣ.
· Хелҳои ҷонишин.

· Вазифаи синтаксии ҷонишин дар ҷумла.
· Шаклҳои тасрифӣ ва ғайритасрифии феъл.
· Сиғаҳои феъл

· Феълҳои мустақил ва ёридиҳанда.
· Масдар - шакли тасрифнашавандаи феъл. 
· Хусусиятҳои ба худ хоси сифати феълӣ ва феъли ҳол.

· Категорияи морфологии зарф.

· Гурўҳҳои зарф: Зарфҳои хоссаю ҳолат ва зарфҳои ифодакунандаи муҳиту шароити амал.

· Сохти зарфҳо.
· Гурўҳҳои пасояндҳо. Хелҳои пешянду пасоянд.

· Сиғаҳои феъл ва таҳлили матн оид ба онҳо. 
· Аломатҳои мофологии пайвандакҳо.
· Сохти ҳиссачаҳо.
· Мавқеи нидо дар матнҳои бадеъ. 
· Калимаҳои тақлидӣ.
· Ибора ва хусусиятҳои он. Ибора ва хелҳои он 

· Ҷумлаҳои содда ва таснифи онҳо.
· Сараъзоҳои  ҷумла (мубтадо ва хабар)  
· Аъзоҳои пайрави ҷумла. Муайянкунанда, баёния, пуркунанда   

· Ҳол ва  хелҳои он. 
· Маълумот рочеъ ба аъзоҳои иловагии ҷумла.  

· Ҷумлаҳои мураккаб. Ҷумлаҳои мураккаби пайвасти пайвандакдор ва бепайвандак.   

· Ҷумлаҳои мураккаби тобеъ: ҷумлаҳои пайрави мубтадо, хабар,  муайянкунанда. 
· Ҷумлаҳои пайрави пуркунанда. Ҷумлаҳои пайрави ҳол. Ҷумлаи пайрави андозаву миқдор, тарзи амал, пайрави монандӣ.

· Ҷумлаҳои пайрави замон, макон, сабаб ва мақсад.

· Ҷумлаҳои пайрави шарт, хилоф, натиҷа. 

· Ҷумлаҳои мураккаби сертаркиб. Ҷумлаҳои мураккаби пайвасти сертаркиб. Ҷумлаҳои тобеи сертаркиб. 

· Ибораҳои исмӣ ва сифатӣ дар повести «Марги судхўр»-и С.Айнӣ.

· Хелҳои ҷумлаҳои содда дар романи «Палатаи кунҷакӣ»-и Ф.Муҳаммадиев

· Ҷумлаҳои ҳикоягӣ, саволӣ, хитобӣ ва амрӣ дар романи «Субҳи ҷавонии мо»-и С.Улуғзода.

· Ифодаи мубтадо ва хабар ба воситаи ҳиссаҳои гуногуни нутқ дар романи «Духтари оташ»-и Ҷ.Икромӣ
· Ибораҳои феълӣ ва масдарӣ дар романи «Восеъ»-и С.Улуғзода.

· Ҷумлаҳои мураккаби пайваст дар «Осори Рўдакӣ».

· Ҷумлаҳои мураккаби тобеъ дар «Гулистон»-и С.Шерозӣ.

· Хелҳои ҷумлаҳои пайрав дар «Гулистон»- и С.Шерозӣ.

· Ҷумлаҳои сертаркиби тобеъ дар «Бўстон»-и Саъдии Шерозӣ.

· Мавқеи пуркунанда дар «Шоҳнома»-и А.Фирдавсӣ.

· Мавқеи муайянкунанда дар повести «Одина»-и С.Айнӣ
· Ҷумлаҳои мураккаби ва навъҳои он дар рўзномаи «Овози тоҷик»

· Ҷумлаҳои яктаркиба ва дутаркиба дар ашъори Мирзо Турсунзода

· Ҷумлаҳои мураккаби пайвасти пайвандакдор дар повести «Одамони човид»-и Р.Ҷалил

· Ҷумлаҳои мураккаби пайвасти бепайвандак дар «Субҳи ҷавонии мо»-и С.Улуғзода

· Аъзоҳои иловагии ҷумла ва хелҳои он дар «Дохунда»-и С.Айнӣ
· Ҷумлаҳои иловагӣ ва хелҳои он дар «Киштмишзор»-и Болта Ортиқов

  Машғулотҳои амалӣ ва семинарӣ дар аудиторияҳои бо воситаҳои техникӣ ҷиҳозонидашуда дар як гурўҳи академӣ аз ҷониби як муаллим гузаронида шуданаш лозим. Машғулотҳоро бо ёрии усулҳои фаол гузаронидан, дар ҳолати мувофиқ технологияҳои нави педагогӣ ва ахбориро корбаст намудан мувофиқи мақсад аст.   

V. Таълими мустақилона ва корҳои мустақилона

Мавзўъҳои барои таълими мустақилона пешниҳодшуда:

Фонетика ва лексикология

1.Аз ашъори шоирони классикй (инчунин наср) 50 калима интихоб кунед, маънои аслӣ ва мачозии онро нишон диҳед.
2. 30 калима интихоб кунед ва омонимҳои онро нишон диҳед:

Пул I накдина

Пул II кўпрук

3. Аз матбуоти даврӣ ба неологизмҳо (калимаҳои нав) 30 калима интихоб кунед ва онхоро шарх диҳед.

Интернет – алоқа ба воситаи компютер

4. Ба паронимҳо, омофонҳо, омографҳо 20 мисол нависед ва маъноҳои онро муайян кунед.
5. Ба антонимҳо 20 мисол нависед ва  маънои онро дар матн муайян кунед.
6. Ба муродифҳои ҷуфт 20 мисол нависед, ки  дар матн омада бошад.
7. 10 калима нависед ва ҳамсадоҳои онҳоро тасниф намоед. (аз рўи схема)

8. Ихтисоршавии овозҳоро муайян намоед.
9. Матнеро интихоб кунед ва калимаҳои китобии онҳоро муайян намоед

10. Матнеро интихоб кунед калимаҳои аслӣ ва иқтибосии онҳоро нишон диҳед.
11. Матнеро интихоб кунед ва калимаҳои решагии онҳоро нишон диҳед ки ба фонди асосии луғавии забон дохил шудаанд.
12. Бо калимаи «дил» дар забони тоҷикӣ чӣ гуна воҳидҳои фразеологӣ сохта шудаанд.
13. Бо калимаи «даст» дар забони тоҷикӣ чӣ гуна воҳидҳои фразеологӣ сохта шудаанд

14. Аз «Шоҳнома»-и Фирдавсӣ ба калимаҳои архаистӣ 30 мисол интихоб кунед (дар матн)

Барзан хона; кўча

Ҷаҳон шуд аз шодию хоста

Дару боми ҳар барзан ороста

15. Матнеро интихоб кунед ва задаи калимаҳоро нишон диҳед.
16. 20 калима интихоб кунед ва садоноку ҳамсадоҳои онро тасниф намоед.
17. Аз асарҳои бадеӣ ба воҳидҳои фразеологӣ 30 мисол нависед ва онҳоро маънидод кунед.
Забон газидан – хомўш будан

18. Номи ҷойҳо, деҳаҳо, ҷўйҳо, сатҳи замини гирду атрофи худро ҷамъ намоед ва онҳоро шарҳ диҳед.
19. Дар матн ба калимаҳои шевагии маҳалли худ 50 мисол нависед.
20. 30 калима интихоб кунед ва муқобили он муродифоти онро оред.
21. Аз насри устод С.Айнй ба калимаҳои таърихй 20 мисол нависед.
22. Оиди сохти «Ғиёс-ул-луғот» (тартиби ҷойгирии калимаҳо) маълумот диҳед ва бо луғатҳои имрўза муқоиса кунед.
23. Дар бораи фарҳанги «Бурхони Қотеъ» маълумот диҳед.
24. Чӣ гуна фарҳангҳои қадимаро медонед. Дар бораи онҳоро маълумот диҳед.
Сарф 
1. Таркиби морфологияи калимаҳоро маънидод намоед;

2. Морфология ҳамчун таълимот дар бораи калима чӣ маънӣ дорад?

3. Калимаҳои сохта, мураккаб ва таркиби роҳ бо мисолҳо маънидод намоед;

4. Тафовути байни ҳиссаҳои нутқ;

5. Оиди категорияи грамматикии исм маълумот диҳед;

6. Категорияи номуайянӣ исм ва қаринаҳои онро як-як бо мисолҳо фаҳмонед;

7. Ҷамъбандии исм аз таркиби матнҳо;

8. Оиди калимасозии исм маълумот диҳед (дар асоси романи «Дохунда»-и С.Айнӣ). 

9. Калимасозии морфологи исмро аз таркиби повести «Марги судхўр»-и Садриддин Айнӣ  муайян намоед;

10. Пасвандҳои калимасозро номбар кунед ва мисолҳоро аз таркиби повести «Ман гунахкорам»-и Ҷалол Икромӣ биёред;

11. Оиди пасвандҳои исмсоз маълумот диҳед;

12. Дар бораи саифатҳои аслӣ ва нисбӣ маълумот диҳед ва тафовути байни онҳоро бигўед;

13. Калимасозии сифат бо кадом роҳҳо ташкил меёбанд бо мисолҳо маънидод намоед;

14.  Дар бораи дараҷаҳои сифат маълумот диҳед;

15.  Тарзи созмони сифатҳои қиёсӣ ва олӣ;

16.  Корбасти сифатҳои нисбӣ дар «Ёддоштҳо»-и Садриддин Айнӣ;

17.  Исмҳои мураккаби пайвастро маънидод намоед;

18.  Ифодаи исмҳои мураккаби тобеъ чӣ тавр ташкил меёбанд;

19.  Исмҳои мураккаби ва тарзи сохта шудани  онҳо;

20.  Сифатҳои мураккаб дар «Дохунда»-и С.Айнӣ чи гуна ифода ёфтаанд?

21.  Сифатҳои сохта дар «Одина»-и С.Айнӣ чӣ гуна ифода ёфтаанд?

22.  Пасвандҳои сифатсозро номбар кунед ва  бо мисолҳо фаҳмонед;

23.  Корбасти пайвандҳои сифатсоз дар повести «Мактаби кӯҳна»-и С.Айнӣ.
24. Сохти исмҳо дар «Рўзҳои мозӣ»-и А.Қодирӣ чи гуна ифода ёфтанд?

25.  Ҷонишинҳои сифатӣ бо мисолҳо маънидод намоед;

26.  Оиди ҷонишинҳои предметӣ   маълумот диҳед ва дар таркиби матн оварда маънидод намоед;

27. Корбасти ҷонишинҳо дар таркиби «Дохунда»-и С.Айнӣ
28.  Дар бораи феълҳо ва хусусиятҳои он маълумот диҳед;

29. Замонҳои феъл кадоманд  маънидод намоед;

30. Оиди намудҳои феъл маълумот диҳед;

31. Вазифаи синтаксисии феълро маънидод намоед; 

32. Феълҳои тасрифнашаванда кадоманд ва бо мисолҳо фаҳмонед;

33.  Масдар ва хусусиятҳои асосии он;

34.  Оиди феъли ҳол маълумот диҳед;

35.  Аз таркиби  повести «Осмони соф» Ю.Акобиров феълҳои сохтаро ёбед ва тарзи созмони онро маънидод намоед;

36.  Оиди созмони феълҳои таркиби маълумот диҳед ва аз таркиби повести «Одина»-и С.Айнй мисолҳо  биёред;

37.  Оиди  зарф ва хусусиятҳои он  маълумот диҳед;

38.  Маълумот дар бораи хелҳои зарф;

39.  Зарфҳои тарзи амал  ва ифодаи он дар таркиби матн;

40.  Дар бораи роҳҳои калимасозии зарф маълумот  диҳед;

41.  Оиди корбасти замонҳои феъл дар «Чор ҳикоят»-и Ўрун Кўҳзод маълумот диҳед;

42. Феълҳои фоилӣ ва мафъулиро маънидод  намоед; 

43. Дар бораи  пасванду пешвандҳои зарфсоз маълумот диҳед;

44. Пешояндҳои аслӣ кадомҳоанд ва оиди он маълумот диҳед;

45. Пайвандакҳо ва хусусиятҳои онҳоро маънидод намоед;

46. Корбасти пайвандакҳои пайвасткунанда дар асарҳои бадеӣ;

47. Ифодаёбии  пайвандакҳои тобеъкунанда;

48.  Оиди ҳиссачаҳои забони тоҷикӣ маълумот диҳед.
Наҳв
1.Муносибати наҳвии чузъҳои ибора;

2.Хелҳои алоқаи наҳвӣ (синтаксисӣ) дар ибора;

3.Алоқаи мувофиқат, изофӣ, вобастагӣ ва ҳамроҳӣ дар ибора ва ҷумла;

4.Хусусиятҳои алоқаи тобеъкунӣ ва тобеъшавӣ;

5. Хелҳои ибора, ибораҳои исмӣ, сифатӣ, шуморагӣ, ҷонишинӣ, зарфӣ, феълӣ.
6. Ҷумлаҳои соддаи яктаркиба;

7. Ҷумлаи муайяншахс, номуайяншахс, умумишахс, бешахс, унвонӣ ҷумлаҳои тасдиқӣ ва инкорӣ
8. Ҷумлаҳои соддаи дутаркиба;

9. Мубтадо ва воситаи ифодашавии он ба воситаи ҳиссаҳои нутқ;

10. Хабар ва ифодашавии он. Хабарҳои феълӣ ва номӣ;

11. Муайянкунанда ва хусусиятҳои он. Муайянкунанда ва ифодаи он ба воситаи ҳиссаҳои нутқ - сифат, исм, сифати феълӣ, масдар, шумора, ҷонишин;
12. Муайянкунандаҳои изофӣ ва беизофа;

13.Баёнияҳои изофй ва беизофа. Тафовути байни муайянкунанда аз баёния;

14. Маълумот дар бораи аъзоҳои иловагии ҷумла. Воҳидҳои эзоҳӣ ва таснифоти онҳо аз рўи ифодаи мазмун ва вазифа. Калима ва ибораҳои туфайли ва навъҳои он;
15.Мухотаб ва навъҳои он;

     16.Пуркунандаи бевосита ва бавосита;
17.Ҳол ва хелҳои он; 

18.Навъҳои ҷумлаҳои мураккаб;                 
19.Ҷумлаҳои мураккаби пайвасти пайвандакдор. Ҷумлаҳои мураккаби пайвасти бепайвандак ва пайвасти ҳоли;
20.Ҷумлаҳои пайрав ва хелҳои он;

21.Воситаҳои алоқаи ҷумла пайрави муайянкунанда, пайвандак, артикли номуайянии – е;

22.Ҷумлаҳои пайрави ҳол ва хелҳои он: Ҷумлаи пайрави тарзи амал, ҷумлаи пайрави миқдору дараҷа ва вазифаҳои он;

23. Ҷумлаҳои пайрави мақсад, замон ва макон, натича, шарт ва хилоф;

24. Маълумот дар бораи ҷумлаҳои мураккаби сертаркиб;

25. Ҷумлаҳои мураккаби сертаркиби тобеъ;

26. Ҷумлаҳои мураккаби омехта;

27. Таснифоти ҷумлаҳои сертаркиби омехта;

28. Маълумот дар бораи ҷумлаҳои иловагӣ;

29. Нутқи айнан ва мазмунаннақлшуда;

30.Нутқи муаллиф ва персонаж;
Аз рўи мавзўъҳои таълими мустақилона ба донишҷӯён тайёр кардани реферат ва тақдимоти он тавсия карда мешавад.

Кори курсй аз рўи фан. Кори курсӣ аз рӯи масъалаҳои мувофиқи мавзӯъҳои фан ба талабагон  ҳамчун вазифа супорида мешавад. Ҳаҷми кори курсӣ, тартиби расмикунонӣ, мезони баҳогузорӣ аз ҷониби кафедра дар дастури корӣ муайян карда мешавад. Иҷрои кори курсӣ дар талабагон барои шакл гирифтани дониш, таассурот ва малака оиди фан хизмат карданаш лозим.     
Мавзӯъҳои тахминӣ барои кори курсӣ: 
1. Таҳлили  морфологии ҷумлаҳои повести «Чаллодони Бухоро»-и Садриддин Айнӣ. 

2. Категорияи грамматикии исм ва ифодаи он дар романи «Рухсора»-и Баҳром Фирўз.
3. Категорияи номуайяни исм ва ифодаи он дар повести «Варта»-и Фазлиддин Муҳаммадиев.
4. Ҷамъбандии исм дар повести «Осмони соф»-и Юсуфҷон Акобиров.
5. Калимасозии исм дар повести «Марги судхўр»-и Садриддин Айнй.
6. Корбасти пасвандҳои калимасоз дар  «Ман гунахкорам»-и Ҷалол Икромӣ.
7. Корбасти пасвандҳои исмсоз дар повести «Духтари оташ»-и Ҷалол Икромӣ.
8. Калимасозии сифат дар романи «Фирдавсй»-и Сотим Улуғзода

9. Дараҷаҳои сифат дар «Асарҳои мунтахаб»-и Раҳим Ҷалил.
10.Тарзи созмони сифатҳои қиёсӣ ва олӣ дар «Ҳақиқати талх»-и Баҳром Фирўз.
11.Корбасти сифатҳои нисбӣ дар «Ёддоштҳо»-и Садриддин Айнӣ.
12. Корбасти сифатҳои аслӣ дар асарҳои Аминҷон Шукўҳӣ.
13. Ифодаи исмҳои мураккаби пайваст дар «Ёддоштҳо»-и С.Айнӣ.
14.Ифодаи исмҳои мураккаби тобеъ дар «Палатаи кунчакӣ»-и Ф.Муҳаммадиев.
15.Исмҳои мураккаб ва тарзи сохта шудани он дар асари «Шодӣ»-и Ҷалил Икромӣ.
16. Корбасти сифатҳои мураккаб дар «Дохунда»-и С.Айнӣ.
17.Сифатҳои сохта дар «Одина»-и С.Айнӣ.
18.Корбасти сифатҳои сохта дар романи «Фирдавсӣ»-и С.Улуғзода

19.Корбасти пасвандҳои сифатсоз дар «Вафо»-и Ф.Ниёзӣ
20. Корбасти пайвандҳои сифатсоз дар повести «Мактаби кӯҳна»-и С.Айнӣ.
21.Сохти исмҳо ва корбасти он дар «Рўзҳои мозӣ»-и А.Қодирӣ
22. Корбасти ҷонишинҳои сифатй дар повести «Варта»-и Фазлиддин Муҳаммадиев.
23.Ифодаи ҷонишинҳо дар повести «Дохунда»-и С.Айнӣ.
24.Ифодаи феълҳо дар повести «Ҷўги»-и Сорбон.
25. Ифодаи масдар дар «Ёддоштхо»-и С.Айнӣ.
26. Корбасти сифатҳои феълӣ дар «Мактаби кухна»-и С.Айнӣ
27. Корбасти феъли ҳол дар «Рухшона»-и Д.Тохарӣ.
28. Истеъмоли феълҳои сохта дар «Осмони соф» Ю.Акобиров.
29. Ифодаи феълҳои таркибӣ дар повести «Одина»-и С.Айнӣ.
30. Зарф ва ифодаи он дар повести «Ман гунахкорам»-и Ҷалил Икромӣ.
31. Калимасозии зарф дар повести «Дохунда»-и С.Айнӣ.
32. Корбасти замонҳои феъл дар «Чор ҳикоят»-и Ўрун Кӯҳзод

33. Корбасти пасванд ва пешвандҳои зарфсоз дар «Духтари оташ»-и Ҷалил Икромӣ.
34. Корбасти ҳиссачаҳо дар асари Ҷалол Икромӣ.
35.Ибораҳои исмӣ ва сифатӣ дар «Ёддоштҳо»-и С.Айнӣ. 

36.Ибораҳои  феълӣ дар романи «Восеъ»-и С.Улуғзода. 

37.Мубтадо ва хабар дар ғазалиёти Ҳофизи Шерозй. 

38.Муайянкунанда ва хелҳои он дар повести «Кишмишзор»-и Болта          Ортиқзода. 

39.Калима ва ибораҳои туфайлӣ дар рỹзномаи «Овози тоҷик». 

40.Хелҳои ҷумлаҳои содда дар ашъори Рỹдакӣ. 

41.Мавқеи пуркунанда дар  ашъори Рỹдакӣ. 

  42.Ҷумлаҳои яктаркиба ва дутаркиба дар «Шоҳнома»-и Фирдавсӣ.

  43.Ҷумлаҳои саволӣ ва хелҳои он дар асари «Дувоздаҳ дарвозаи Бухоро»-и Ҷалол Икромӣ.
  44.Мухотаб ва хелҳои он дар романи «Дохунда»-и С. Айнӣ.
  45.Ҷумлаҳои мураккаби пайвасти бепайвандак дар асари «Аз барфрезӣ то барфхезӣ»-и Сорбон

 46.Корбасти ибораҳои сифатӣ дар романи «Субҳи ҷавонии мо»-и С.Улуғзода.
 47.Ҷумлаҳои пайрави тарзи амал, миқдору дараҷа ва монандӣ дар романи «Се   рỹзи як баҳор»-и С. Турсун.
 48.Ҷумлаи пайрави мубтадо ва хабар дар «Гулистон»-и С. Шеърозӣ.
 49.Ҷумлаҳои мураккаби омехта дар асари «Дỹстон точи сар»-и Ф.Муҳаммадиев.
 50.Ҷумлаи пайрави замон дар «Гулистон»-и Саъдӣ.
   51.Доир ба ҷумлаи мураккаби омехта дар романи «Восеъ»-и С. Улуғзода.
 52.Ҷумлаҳои нопурра дар асари «Одамони ҷовид»-и Р. Ҷалил.
 53.Ҷумлаҳои мураккаби пайваст дар повести «Варта»-и Ф.Муҳаммадиев.
 54.Ҷумлаҳои мураккаби пайвасти бепайвандак дар ашъори  М.Турсунзода.
 55.Мавқеи хелҳои ҳол дар романи «Се рỹзи як баҳор»-и С.Турсун.
 56.Воҳидҳои эзоҳй дар «Ёддоштҳо»-и С.Айнӣ.
 57.Ҷумлаҳои сертаркиби тобеъ дар романи «Фирдавсӣ»-и С.Улуғзода.
 58.Ҷумлаҳои мураккаби пайваст дар рỹзномаи «Овози Самарқанд»

 59.Ҷумлаи пайрави сабаб ва мақсад дар осори Р.Ҷалил.
 60.Ҷумлаҳои соддаи амрӣ ва хитобӣ дар асари «Бозгашт аз биҳишт»-и Р.Ҷалил.
 61.Ҳоли монандӣ ва миқдору дараҷа дар «Куллиёт»-и С.Айнӣ.
 62.Мавқеи ҳоли макон дар осори Ҷ.Икромӣ.
 63.Мавқеи ҳоли замон дар осори С.Айнӣ.
 64.Мавқеи ҷумлаҳои мураккаби пайвасти сертаркиб дар «Куллиёт»-и С.Айнӣ.
 65.Мавқеи ҷумлаҳои мураккаби тобеи сертаркиб дар осори С.Айнӣ.
 66.Мавқеи нутқи айнан нақлшуда ва мазмунан нақлшуда дар асари «Вафо»-и  Ф. Ниёзӣ.
 67.Пуркунанда ва хелҳои он дар романи «Духтари кỹҳистон»-и Мирзо  Қỹқонбой Абдухолиқзодаи Самарқандӣ.
 68.Ҷумлаҳои мураккаби пайваст бо пайвандакҳои «ва», «у» дар «Ёддоштҳо»-и С.Айнӣ.
 69.Махсусияти ҷумлаҳои истисноӣ, туфайлӣ ва мỹътариза дар «Ёддоштҳо»-и  С.Айнӣ.
 70.Мавқеъ ва вазифаи услубии ҷумлаҳои иловагӣ дар «Ёддоштҳо»-и С.Айнӣ.
 71.Мавқеи пуркунанда ва хелҳои он дар асари «Ғуломон»-и С.Айнӣ.
VI. Рўйхати  адабиёти асосӣ, иловагӣ ва манбаъҳои ахборӣ
Адабиёти асосӣ: 
1. Воҳидов А. Аз таърихи луғатнависии тоҷику форс. – Самарканд,  1980.

2. Воҳидов А. Навъҳои фарҳанг. – Самарқанд, 2000.

3. Грамматикаи забони адабии ҳозираи тоҷик, ҷилди 1. – Д.: Дониш, 1985 

4. Грамматикаи забони  адабии  ҳозираи тоҷик, қисми 2. – Д.: Дониш, 1985

5. Грамматикаи забони адабии ҳозираи тоҷик қисми 3. – Душанбе: Дониш, 1989 

6. Зоҳидов А. Матни маърўза. – Самарқанд, СамДУ, 2000

7. Исматуллоев М. Пуркунандаи  бевосита дар забони адабии 

     ҳозираи  тоҷик. –Душанбе, 1991.

8. Қосимова М.Н. Очеркҳо оид ба синтаксиси ҷумлаҳои соддаи  насри асри ХI. – Д.: Ирфон, 2006.

9. Малик Кабиров, Амон Воҳидов. Забони адабии ҳозираи тоҷик.  Қисми 1. – Тошкент, 2014.

10. Малик Кабиров , Таваккал Чориев. Забони адабии ҳозираи тоҷик, Қисми 2.  Морфология.– Тошкент, 2017.

11. Маҷидов Х. Забони адабии муосири тоҷик. ҷилди 1, Душанбе, 2007.
12. Ниёзмуҳаммадов Б., Рустамов Ш. Баъзе  масъалаҳои синтаксиси забон адабии ҳозираи тоҷик. – Д.: Ирфон, 1988.

13. Рустамов Ш. Ҳиссаҳои нутқ ва  таснифоти онҳо. – Душанбе, 1999.

14. Рустамова Ш. Мушкилоти  синтаксис. – Душанбе:  Маориф, 1988.

15. Рустамов Ш. Ҷумлаҳои мураккаби тобеъ бо  пайрави сабаб дар забони адабии ҳозираи тоҷик. – Душанбе, 1998.

Адабиёти иловагӣ:
1. Сайфуллаева Р.Р. Ҳозирги ўзбек адабий тилида гап бўлакларининг семантикаси ва грамматикаси.- Т.: Фан, 2000. 
2. Тоҷиев Д.Т. Ҷумлаҳои мурккаби  тобеъ дар забони адабии ҳозираи  тоҷик. Д.: Дониш, 1981.

3. Халилов А. Вазифаҳои грамматикии бандаки изофии «и» дар забони адабии ҳозираи тоҷик.  Душанбе, 1967.

4. Хоҷиев С. Забони адабии  тоҷик дар  ибтидои  асри ХХ.  Д.: Дониш, 1987.

5. Хусейнов О. Категории чамъ дар  баъзе масъалаҳои забони адабии  ҳозираи тоҷик. –Д.:  Маориф, 1991.

6. Қиличев Э. Ҳозирги ўзбек адабий тили, 2-нашр.– Бухоро, 2001.

Шабакаҳои интернет:
1. www. google.uz
2. www. ZiyoNet.uz
3. www. ref.uz
4. www. edu.uz
5. www. wikpedia.uz

